
DESTPEKEK DERHEQE KOKE ZIWAN{ DE

Veysel Yildizhan!

Kilmnus

Na meqale do bala xo bido koké ziwanané merdiman ser. Mabéné ziwanané merdiman i gan-
darané binan de hem heté meleke ra hem zi heté suxulnayisé organan ra xeylé ciyayi esté. Né
ciyayi proseséké derg G dilayi de viraziyayé labelé ma ewro tena neticeyané né prosesi bi ¢ima-
né xo vinené. Gama ke ma ewniyené medeniyeté merdiman € péroyi {i ey ra ver wextané pre-
modernan ra tayé ¢yl hewcedaré izahatané bibinge yé. Ninan ra yew zi viraziyayisé melekeya
ziwani 0 ziwan bixo yo. Tarixé fikirlyayisi, koké ziwani ser o wayiré xeylé ¢imeyan o. Platoni
ra bigire heta Chomsky zanaye 0 fikirlyayoxé ciyayi né meseleyi ser o sereyé xo dejnayo i fikré
xo vaté. Seba ke babeta na meqale sinorané fikirlyayis G zanayisi de ya, bi ifadey€ bini sinorané
felsefe 0 zanisti de ya ma do fikré xo vatisi ra ziyade hina zaf teswiré fikran bikeré. Derheqé
koké ziwani de xeylé idiayé ciyayi esté. Beno ke bi metodéki refleksifi roja yewina ke merdi-
mék dest bi ziwani ser o fikirlyayisi kerdo, heta ewro na mesele tim eql G giseyané merdiman
de cayé xo girewto. Coka xeylé izahaté ciyayi resay€ roja ma. Na meqale de heta ke desté ma ra

yeno tena idiayé serekeyi do béré neqlkerdis { encamé meqale de zi bi péroyi né béré erjnayfs.

THE ORIGIN OF LANGUAGE: AN INTRODUCTION
Abstract

This article focuses on the origin of the human language. There are many differences between
the human language and the languages of other living creatures in terms of both ability and or-
gans used. These differences occurred because of a long process, but today we can only see the
results of this process. There are some issues that need to be explained when we look at human
civilization and pre-modern times in general. One of them is language ability and language
itself. The history of thought has many sources on the origin of language. Many scholars and
thinkers, from Plato to Chomsky, have thought about this topic and expressed their ideas. Since
the subject of this article is within the boundaries of thought and knowledge, in other words,
because it is within the boundaries of science and philosophy, we described the ideas that were
said rather than expressing our own ideas. There are many different claims about the origin of
language. Perhaps this issue has taken its place in people’s minds and conversations since the
person who started to think about language with a reflexive method. Therefore, many different
explanations have reached our day. In this article, only the main claims are mentioned as much

as possible and a general evaluation is made in the conclusion.

Keywords: Origin of Language, Religious Origin Of Language, Scientific Origin Of Lan-
guage, First Language, Language Studies

Destpékék Derheqé Koké Ziwani De

“Ku fesahet 1i beyan daye lisani Lisan daye insani”
Ehmedé Xani, Nibihara Biglikan

Destpék

A ¢

Gama ke ma vané “ziwan” (. mabéné gandaran de tékiliyék gest kené o wext
gesté ma, goreyé gandari vuriyeno mavajé mabéné morceleyan de tékiliyé fe-
romoni, mabéné hingan de ziwané reqsi 0 ziwané vengi ke mabéné nehengan
de tékiliyek virazeno, péro tekili yé. Eke ma vajé ney, “ziwan” ra gesté ma tena
tékillya mabéné merdiman a, o wext z1 di tewirl ziwani vejiyené ma ver: ziwané
igaretan G giseyan. BEguman na meqale de amancé ma melekeya ziwani ya merdi-
man a. La gani béro zanayis ke veng serté qiseykerdisi niyo ¢unke merdimé ker 0
lali zi sené pé hawayékeé bini gisey bikeré (Bates, 2009, r. 63). Labelé zanayiso ke
nika heté merdiman de viraziyeno 0 erjaye yo vésér ¢iyé ke tékiliya xo merdimé
bisiheti de esta, € y€. Seba ney gama ke ma do seba koké ziwani ¢imeyané clyayan
ra carcewayéka konseptki viraz€ sima do biviné ke vésér behsa vengvetisé merdi-
man vejiyeno verniya ma. Veré ke ma dest bi babeta xo nékerdo no béro zanayis
ke melekeya ziwani ziwani ra muhimér a G heta ke bingehé melekeya ziwani né-
virazlyayo ziwan zi névejiyayo meydan. Xora réca viraziyayisé ziwani mojnena
ma ke melekeya ziwani (i ziwan cuya merdiman de piya diyar biyé. Labelé hetéké
bini ra zi seba ke vejiyayisé ziwani qabilé musahedeyi niyo 1 ¢i heyf ke peyé xo
de fosili zi néverdayé (Altindrs, 2018, r. 299) gerardayisé né munaqese de konsen-
suséko bidelil ¢in 0. Na babete ser o bipéroyi nébo zi, veré né nusteyi goreyé
zanayis€ ma meqaleyéka Ahmet Kirkani zi wesaniyaya ke bi nameyé Kirmancki
de Vengé Sirusti ya. Ey meqaleya xo de behsé ¢end hipotezané koké ziwani ker-
do (Kirkan, 2019, r. 41-42). Ma aye ra zi istifade kerd. Ma do né nusteyi de tena
behsé ziwani nékeré, ma do destpék ra heta ewro fikrané ke ¢cimeyané ziwani ser o
amey€ munaqesekerdis bi carcewayéka péroyi réz bikeré. Ma na xebate de tesnifé

Goerge Yuleyi (2010) xo 1€ sey binge girewt U ey ser o tay€ idiayé bini zédnay?.
1. Cimeyané Dini de Koké Ziwani

Koké ziwani zanayisané verénan de sey diyarlyék ameyo pénaskerdis ke no zi
bingeyé xo dinan ra géno. Gama ke Tewrat de behsé xelegnayisi beno, behsé name-
panayisé ¢i-miyan zi wina beno: “Homayé Wayiri heywané erd i esmani péro herre
ra virastl. Ey € heme ardi veré Adem1 ke bivino, o do ¢i nameyan inan ra no. Adem1

bi ¢i nameyi venga mexlugané gandaran da, o bi nameyé inan. ” (Tewrat, Tekwin,

2/19 0 Quran, el-Bakara, 2/31) Tiya de ¢iyo ke fehm beno Adem bi xo seno qisey
bikero G béguman no zi heté Homay1i ra bexs€ ey biyo. Tena dinané semawiyan de
no “bexskerdis”é ziwani néviyareno, sey nimine diné Hinduyi de zi ziwan heté
Sarasvati ra, cinlya xeleqnayoxé erd 0t asménan Brahmayf ra, bexs€ merdiman biyo
(Yule, 2010, r. 2). Erdané diriyan ra, sey Per(iyé veréni de zi ziwan reyna heté
homayan ra ameyo diyarkerdis. Goreyé ¢iroka Pochamacaca Inkai, Xeleqnayoxo
Piroz cor ra ameyo geliya Tiwanaku ya koyé Andeani G merdimi ver bi asménan
anté 0 miyané heme saran ra merdimék weginayo 0 goreyé ey/aye heykeléko kilén
virasto G ziwanéko clya dayo her yew heykelé kiléni (Haviland&bini, 2015, r. 250).

Bi né metodi ya hini ziwan pers€k niyo ¢unke kot ra ameyo dayis @ koti de
dest pékerdo zelal o 0 hini hewce nékeno merdim bikewo gumanan. No cewab xeylé
dinan de zi sey “bexsé ilahi” yo. La a game z1 perséko bin vejiyeno meydan ke
destpék de kamcin ziwan ameyo qiseykerdis. Seba né persi z1 tarix de di ceribnayisé
namdari esté. Inan ra yew heté Psammetichusi (Psamtiki) ra ameyo kerdis ke Hero-
dotus behsé ci keno. Psammetichus di pitikané mayaxoraneweblyayeyan dano siwa-
néké lali 0t vano ka ma fehm bikeré ziwano yewin kamcin ziwan o. Serté ey zi no
yo ke gani né di mayaxoranewebiyayeyi qet ziwané merdiman néesnawé G xo bi xo0
banderé€ ziwanéki bibé. Herodotus vano ke dima né di pitiki peyniya peyéne xo bi xo
¢ekuyék musayi ke na ¢ekuye zi bi ziwané frigki bi G sey “bekos” telafuz biyéne ke
manaya aye zi “nan” bi. Psammetichusi zi gorey¢ ney gerar dayo ke ziwané merdi-
man o yewin frigki yo. La gama ke merdim na ¢ekuye ser o fikiriyeno yani ewniyeno
“bekos”1 ra ¢iyéko kusati vejiyeno meydan. Di herfé peyén € yunanki eke béré estis 0
koke “bek™1 tena bimano, né€ koki ra venge biz (i miyan sinawiyeno (Yule, 2010, r. 2).

Ceribnayiséko bin z1 heté giralé Skogya James€ IV. 1 ra ameyo kerdis ke
né ceribnayisi de zi ziwano yewin ibranki vejiyayo. Mabéne zanayané islami de
zi munaqesey€ winayéni ameyé kerdis ke goreyé encamé né munageseyan seba
ziwané yewini yani ziwané Ademi ¢end ziwané clyayi ameyé cakerdis ke né zi

erebi, suryani yan zi nebati yé (Aydar, 2010, r. 691).

Perso peyén zi no yo ke eke ziwan destpék de yew bi ewro seni hende ziwané
clyayi yené giseykerdis. Cimeyé diné semaw1i zi na babete ser o rijiyayisé birc yan
seyrgey€ Babili sey destpék mojnené. Tewrat de vano: “Destpék de ziwané heme
merdimané dinya yew bi 0 sey yewbini qisey kerdéne. [...] Dima vaté: Bérén ma

xo ré saristanék awa bikeré 01 bircék ke reseno asménan virazé ke name 0 vengé

ma vejiyo { ma péroyé riyé erdi ra vila nébén. Homa, seba ke saristan 0 birca ke
inan virasté bivino ame war. Homay1 vat: Eno yo, € mileték € 0 ziwané Tnan heme
yew o U no tena destpéké kerdisé inan o. [...] Bérén, ma séré cér, ziwané inan
témiyan bikeré ke yewbinan ra fehm nékeré. ” (Tewrat, Tekwin, r. 11/1,4 . 6). No

din zi bi né sekill meseleya clyabiyayisé ziwani hel keno.
2. Cimeyané Zanisti de Koké Ziwani

Seserra XVII. de rojawan de fikré bini peyda bly. Ma sené ziwani ser o siroveyé
nustox U cigérayoxané sey E. B. de Condillac, E. Renan . J. J. Rousseeauyi 0 gelek
merdimané binané ke bi ewniyayisékeé naturalisti ziwani ser o xebate kerda biyaré
viré xo (Altindrs, hb, r. 1). Goreyé ninan hini sereb(ité ke dinya de viraziyené gani
bi ewniyayisé dini ney, bi ewnilyayisé naturalisti béré sirovekerdis. Coka cewabé
ke kitabané dinlyan de amebiy dayis hini meqbil nébiy 0 gani cigérayoxan bi
ewniyayiséké pozitivisti cewabé neweyi peyda bikerdéne. Xeyl€ hipotez 1 teoriyé
clyayi seba cewabé vejiyayisé ziwanil ameyé pésniyazkerdis. Né hipotezé tewir-
tewiri resayé € radeyl ke serra 1886an de Cemiyeta Ziwannasi ya Parisi (The
Linguistics Society of Paris) nacar menda ke geraré qedexekerdisi yé munaqeseyé
koké ziwani bido (Dessellas, Picq&Bernard, 2018, r. 11).

A. Hipotezé bi Rayiré Tekamuli yé Xoza (Natural Evolution Hypothesis)

Merdiman bi neticeyané tekamuli, taybetmendiyé neweyi kesb kerdé. Né
taybetmendiyané neweyan miyan de giseykerdis zi esto. Goreyé zanayisé neweyl
nézdiyé 35. 000 serr a ke Homo sapiens sapiens kémi-zéde hini seno qisey bikero
(Karaman, 2017, r. 23). La heta né dereceyi xeylé vuriyayisi merdiman de biyé
ke qiseykerdis neticeyé né vuriyayisan o. Sey nimine, linganseroweristis 0
gurenayisé destan biyé semedé acérsiyayisé qirike G wina hinl merdimi séyayo
vengané tewir bi tewiran vejo. La tena acérsiyayisé qirike ney eyni wexti de werd
de z1 vurlyayisé bingeyéni viraziyayé ke hini didané merdiman duz 0 ziq biyé
0 lewé merdiman goreyé hominidané binan tengér biyé€ G sayeyé ney de vengé
neweyi sey /i v yan z1 b G p yewbinan ra ciya biyé (Yule, 2010, r. 4).

Tarixé ziwani goreyé antropoloji, biyoloji, paleontoloji, etholoji i norolojiyé
neweyi bi yewbinan ra ciyabiyayisé primat (t hominidan dest pékeno ¢unke mabéné
ninan de ciyayiyéka bingeyéne esta ke mezgé ninan de waré vengvetisi cayané
clyayan de ca géné (Fischer, 2015, r. 50). Gama ke hominidi weristi lingan ser hini
namey€ inan bi homo. Goreyé€ tesbitan, béjé tewr verén yé homoyan aide Homo

habilisi yé ke né adirl kerdé biné kontrolé xo (Fischer, 2015, r. 28-29). No seba
aversiyayis 0 gesbilyayisé mezgi O seba virastisé hacetan biyo milad. Goreyé tayé
cigérayisan lobé Temporal, Perietal 0 Oksipital reya veréne mezgé€ Homo habilisi
de yewbinan ra girédaye yo ke nameyé né cayi Wernicke yo G qiseykerdis bi né cayi
kontrol beno. Goreyé tayé pisporan serbestmendisé destan zi na babete de muhim o
cunke wina werdis hem asan biyo hem zi biyo vési. Homo habilisi ra dima, Homo
erectus dinya ser ro vila biyo. Inan Afiika ra kogé cayané binan kerdo (Fischer,
2015, r. 28, 30). La Homo erectusi 71 seba ke nésayo qasé merdimé moderni cifé
x0 kontrol bikero, goreyé antropologan nésayo sey merdimé ewroyi gisey bikero
(Fischer, 2015, r. 34). Veré 300. 000 serri Homo neandertal dinya ser ro vila biyo
(Fischer, hb, . 42). Seba ke Neandertali sey merdimé moderni wayiré hisané ziwani
biyé, qula damara asabi ya nan hera biya (i mezg¢€ inan sey mezgé merdimé moderni
gird biyo. No zi mojneno ma ke € zi wayiré qiseykerdisi biyé (Fischer, hb, r. 43).
Eyni wexti de seba ke Neandertalan merdeyé xo defin kerdé no z1 nigsané estbiyayisé
fikiriyayisé razberi yo G coka merdim seno vajo ke qiseykerdis mabéné inan de
estbiyo (Bates, hb, 1. 65). Seba ke mendeyé merdimé moderni yani Homo sapiensi
nézdiyé 120. 000 serri yé€ (Fischer, hb, 1. 47), ma sené vajé ke wextéké derg 0 dilayi
de né di béjé merdiman eyni wext de ciwiyayé. La dima Homo sapiensi nézdiyé
50. 000 serran ra ver heté virastisé ¢ekan ra aver sly G nézdiyé€ 20. 000 serran ra ver
peyniya Neandertalan arde (Fischer, hb, r. 46). No tabloyo ke ma derheqé tarixé
tekamulé merdiman de xéz kerd, eyni wexti de tekamulé ziwané inan zi mojneno.
Cunke vejlyayisé ziwané fekki yé merdiman zereyé€ né tarixi de nimite yo.

No vuriyayiso ke sey tekamulé merdimi name beno heté bini ra biyo
sedemé komelbiyaylsé merdimi zi. Gama ke merdim tena bo xeylé téwgeré
ey béveng resené netice la eke merdim zereyé cemati de bibo xeylé wezifeyé
bini sey seydwani, cotkarl 0 dayisgirewtisé ¢iyan géno xo ser ke na rewse zi
hewcedariyané neweyan icad kena. Né hewcedarlyané tewir bi tewiran ra yew zi
ziwan 0. Merdim seno vajo ke tékiliy€ cemati ¢end aver séro ziwan zi hende aver

sino U no aversiyayis zi mezgi ser o tesiréko xorin 0 bas virazeno.

Axirl ma sené vaj€ ke merdimi bi vengané sinorkerdeyan reyde sené ¢cekuyan
0 cumleyané bésinoran virazé (Janson, 2018, r. 22) 0 nézdiyé 5. 000 serran o ke
ziwané xo bi herfan binusé (Janson, hb, r. 18). Nika dinya ser o 6. 0001 v€séri
ziwani 0 20 malbaté ziwanan esté (Karaman, 2017, r. 21) (i yew zi € bini ra kémér
niyo (Haviland&bini, hb, r. 254).

Merdimi bi ziwané xo sené vatisané ke heta ewro néameyé vatis vajé 0 sené

xeylé meseleyané fereziyan seke rast bé vajé (Bates, hb, r. 62). Heté cemati ra z1
ziwan enstrumanéko winasi yo ke seno mabéné merdiman de veré beré krizané
muhtemelan bigiro O bi wasitaya tehkiye krizané veré€ zi sey tecrube neql bikero
(Dessellas, Picq&Bernard, hb, r. 71).

B. Derheqé icadé Ziwani de Teori it Hipotezi (Invention Hypothesis)

Goreyé¢ tayé€ hipotezan ziwan hem neticeya akslyon 0 reaksiyoné mabéné
merdim {i xoza ra hem zi té€kiliyané mabéné merdiman ra viraziyayo. Ma sené né
hipotezan bikeré hiré besi ke ninan ra yew teqlidkerdigé xoza yo, o bin neticeya

hewcedariya merdiman a, oyo peyén zi teoriya hacetvirastisi ya.
I. Hipotezé Teqlidkerdisi (Imitation Hypothesis)

Goreyé né hipotezan ziwan neticeyé teqlidkerdis€ xoza yan zi his O

téwgérayisané merdiman o. Mabéné xo de bené ¢ar besi.
a. Hipotezé ding-dongi

Goreyé né hipotezi merdiman gama ke wasto nameyé ¢iyeki pané vengeé € ¢iyl
teqlid kerdo yan eke o ¢1 béveng bo, sey dar G rayiri, goreyé dirubé € ¢yl nameyék
panayo. Prosesé namepanayisi de eke no ¢i qij, tdj yan derg bo bi venginané “e, 1,
u, 0” ke veré feki ra vejiyené yan zi eke no ¢i gird, gilover yan verin bo na rey bi
venginané “a, i, 0” ke peyé feki ra vejiyené name panayo (Karaman, 2017, r. 26).
Ahmet Kirkani meqaleya xo ya ke derheqé kirmancki de vengé sirusti ser o nusta,
aye de na teori sey tékillya insanan de ronayisé reaksiyoni pénas kerdo. Labelé
no pénas heték ra rast bo zi heték ra kémi yo ¢unke tena menaya reaksiyoni ¢i yo
izah nékerdo (Kirkan, hb, r. 42). Ma ré¢a né fikri tewr veré diyalogané Platoni de
vinené. Platon kitabé xo yé Kratylos de gama ke behsé destpéké namepanayisi
keno mabené ¢iyan 0 vengan de tékiliyék ser ra gino. Sey nimine, vano ¢iyé
ke téwgérené nameyé inan de herfa Pp [rho] (Platon, 2015, r. 86), ¢iyé ke xij
bené nameyé¢ inan de herfa It [iota] @ ¢lyé ke zeliglyené nameyé inan de zi herfa
I'y [gama] esté (Platon, hb, r. 87). Vano ¢unke seni ke erbabé yew karl goreyé
melzemeyé xo hacetan wegineno bi eyni qayde ziwan haceték o (Platon, hb, r.
32) 1 kesé ke ziwan virasto goreyé qaydeyan siyo G mabéné veng G ¢1 de gani
tekillyéko sekili bibo (Platon, hb, 1. 34).

b. Hipotezé Pooh-Poohi

Goreyé né hipotezi vengé veréni bi hisan€ merdiman telafuz biy€. Vengé ke
sey demé deji, keyfwesi @i posmani de vejiyené biyé bingeyé vengané binan. No
hipotezo nidayi heté Otto Jesperseni ra idia biyo ke né vengi dima zereyé cemati

de seba balantis i pawitisl ameyé xebitnayis (Karaman, hb, r. 25-26).
c. Hipotezé Bow-Wowi

Gorey€ né hipotezi qiseykerdis bi teqlidkerdisé vengé xoza dest pékeno,
vengi zi vengé eksi (onomatopeia) yé (Yule, hb, r. 3). Ronayoxé né hipotezi
ziwanzano Danimarkayij Otto Jespersen o (i goreyé ey mabéné name 0 ¢iyan de
tekillyéke esta. La né siroveyi, dima heté ronayoxé ziwanzaniya moderne F. de
Saussurel ra ameyé betalkerdis. Goreyé F. de Saussurei mabéné name 0 ¢iyan de
tékillyéka tesadufl 0 bésedemi esta (Karaman, hb, r. 24). Xora zereyé ferhengé
ziwani y€ insanan de xeylé ¢cekuyé razberi esté ke merdim zerey€ xo de his keno,
béveng €. Heté bini ra vengé xoza miyané ziwani de zaf kémi y€; nésené heme

taybetmendiyané ziwani ifade bikeré (Kirkan, hb, . 41).
d. Hipotezé Ta-Tayi

No hipotez heté Reoul de la Grasseriei ra ameyo idiakerdis. Grasserie vano
merdiman bi lewané xo wasto destané xo teqlid bikeré 0 bi né sekili vengé clyayi
feké xo ra veté (Karaman, hb, r. 25). Bi nameyéko bin no hipotez sey Jesté Fekki
(Oral-Gesture) zi ameyo namekerdis ke sey nimlne seni ke merdim wexto ke
xatir wazeno desté xo rasaneno gorey€ né mantiqi ziwané xo zereyé€ feké xo de

legneno (Yule, 1985, 1. 4) G vengg ta-tayi vejeno.

Goreyé€ zanayisé ewroyi, veré des hezar serran jest (Fischer, hb, r. 42), dima
¢eku, peyniya peyéne de zi gramer (Fischer, hb, r. 38) vejiyayo. La idiayé bini
z1 esté ke goreyé inan ziwani bi Isaretané destan miyané insanan de ca girewto
(Haviland&bini, hb, r. 253).

11. Hipotezé Hewcedariyé (Necessity Hypothesis)

Goreyé né€ hipotezan ziwan hewcedariya merdiman ra peyda biyo. Seba
seydwaniya serkewtiye, komkerdoxiya aktife, virastisé hacetané tecrubewastoxan,
sitargey€é qaimi 0 mabéné yewbinan de qiseykerdigé tesirdari, aversiyayis O

gesbiyayisé ziwani xeylé muhim biyé (Bates, hb, . 66).

a. Hipotezé Balantisi (Warning Hypothesis)

Merdimisey ewroyi tim saristan i cayané ewleyan de néciwiyayi. Maney resmané
sikeftan ra vinené ke zafé ninan de merdiman téwgeérayis€ xo yé€ rojaneyi teswir kerdé.
(Davis, 2019, r. 3-5) Demané verénan de sertané xeyl€ zor 0t zehmetan de merdimi
hewcedarlya merdimané binan di (i piya sey cematé qiji ciwlyayi. Piyaciwiyayis seba
merdiman bi destpéké xeylé ¢ilyan ke ninan ra yew zi ziwan bi. Merdiman bi né sekili
mabéné xo de tékili viraste 0 xo ¢lyané tehlikedar G néwasteyan ra pawit. Goreyé né
hipotezi z1 destpéké ziwani de hetkari (i baldariwastis biyé ¢imeyé ziwani. Ma sené
hipotezé Bernard Victoriyi zi né wari de biviné. Gorey€ ey seba ke hisé geblelwuqiiyl
zerey€ merdiman de gorey€ heywanan apey siyo 0 neokortekso ke t€wgérayisané
merdiman ser o qerar dano, warané mezgi ra yé kehenéran ser o kontrolé xo esto,
merdimi gani tékiliya mabéné xo bi fikirlyayis 0 hetkarlya kulturi virazé (Altinors,
hb, 1. 315). Goreyé ey ziwan, seba vergirewtis€ lejané pilan i virardigé virameyisané

xiraban, bi rayiré teqlidé vengan viraziyayo (Altinors, hb, . 318).
b. Hipotezé Yo-He-Hoy1l

Merdimé veréni zereyé€ cematané qijan de ciwiyayéne 0 piya kar kerdéne. Gama ke
piya karéko zor yan zi giran kerdéne bi venge ritmiki mabéné xo de yew senkronizasyon
virasténe. Goreyé né hipotezi vengé ke kari reyde vejiyayéne, dima bi nameyé € kari 0t
bi destpékeé ziwani (Yule, hb, 1. 3). No hipotez heté Arthur Sigismund i zanyaré almanan
Ludwig Noiréyi ra ameyo idiakerdis (Karaman, hb, r. 23). Hipotezé Derek Bickertoni z1
t€kiliya destpékeé ziwani i piyaciwiyayisé merdiman ser o yo ke vano wexto ke hewna
merdimi mirdaré heywanan werdéne reqibé inan tena merdimé bini nébi, sey heywanané
dirnayoxan xeylé reqibé bini zi bi. Merdimi zi seba organizasyoné biser(iberi vengé &
heywanané mirdaran reyde haydari dayené embazané xo. Vera-vera né haydari “nika 0

tlya” ra vejiyayi 0 seba virardisan zi amey1 suxulnayis (Altmdrs, hb, r. 307).
c. Hipotezé Zurikerdisi (Lyling Hypothesis)

Goreyé né hipotezi zi ziwan seba xepénayis 0 zurikerdisi ameyo virastis. Zereyé
cemati de xeylé merdimi esté ke tim wazené gorey€ € bini aver séré yan zi yewnayi
bipawé. Na rewse z1 merdimi mecbur verday€ ke bi ziwan zurané basan biker€. Bi né
sekill ziwan mabéné sari de aver siyo. No hipotez heté ziwanzané amerikayiji Edgar
Howard Sturtevani ra ameyo 1diakerdis (Karaman, hb, r. 28). Nika zi né hipotezi
ser o idiayé neweyi vejiyené meydan ke ninan ra yew vano ke ¢i wext hominidan

qabiliyeté zurikerdisi vist desté xo o ¢ax sayé tam bibé merdim (Bates, hb, r. 62).

d. Hipotezé Cinski (Sexual Hypothesis)

Goreyé Geoffrey Milleri mumkun niyo ke ziwan seba tékillvirastis G
melumatdayis€ mabéné merdiman bo c¢unke goreyé teoriya tekamuli her kesek
reqibé € bini yo 1 ¢cend desté ey ra yeno zanayisané xo € bini ra nimneno ke bixo
elimine nébo (Altinors, hb, 1. 312-313). Labelé tékillyané cinsi de ziwan avantajéko
hol dano desté merdiman. Kam hina bas qisey bikero 0 keso/a ke hemberé xo de yo/a
bigiro biné tesiré, xo hina asan séno azé xo bido dewambkerdis (Altindrs, hb, r. 311).
e. Hipotezé Timari (Grooming Hypothesis)

Goreyé Robin Dunbari herunda timarkerdisi de qgiseykerdis seba tékillyané
komelki hina tesirdar o (Altinors, hb, r. 309). Seke yeno zanayis primat G
hominidan de yewbinan timarkerdis tékiliyéka hisi virazeno. Gama ke espij 0
kekané yewbinan wecinené eyni wext de desté xo z1 sawené yewbinan G bi né
sekili yewbinan de ast bené. No hipotez zi herunda timari de qgiseykerdisi vejeno
verni {l vano heta ke yew kesi reyde té€kiliyéka timari bivirazlyo merdim géno bi

qiseykerdis zaf kesan de tékiliyéke rono (Altinérs, hb, r. 310).
II1. Teoriya Hacetvirastisi (The tool-making Theory)

Prosesé tekamuli de merdimi bi destané xo tewir bi tewir haceti virasti G
né prosesé virastisé hacetan de zaf rey desté xo yé rasti suxulnayi. Seba ke waré
kontrolkerdisé desté rasti 0t waré qiseykerdisi mezgi eyni lobi de yené idarekerdis
ney ra yeno vatis ke tékiliyéke mabéné xebitnayisé desté rasti 0 qiseykerdisi
de esta. Na tékili her¢iqas nésena koké ziwani izah bikera zi beno ke izahé
aversiyayisé qiseykerdisi ré bibo hetkare (Yule, hb, . 5).

C. Cimeyo Genetik (Genetic Source)

Gorey¢ né izaheti ziwan heté genan ra sey mirasi viyareno az ra azi. No izahet
heté destpéki ra maneno ¢imeyané diniyan ¢unke behsé prosesé€ viraziyayisé
ziwani nékeno tena wazeno izahé estbiyayisé melekeya ziwani bikero (Yule, hb,
1. 6). Goreyé Chomsky zi ziwan hacetéko biyolojik o i destpékerdisé ey ra vésér
gani merdim bala xo bido melekeya ziwani ser (Kerimoglu, 2016, r. 53).

Gama ke pitik maya xo ra beno sey potansiyeli zerey€ bernameyé xo yé genetiki
de wayiré melekeya qiseykerdisi yo. Dima wexti reyde seno ziwanék bimuso 0 sey
haceték fonksiyonané ziwani bixebitno. Cigérayoxan seba né fonksiyoni bi nameyé
“FOXP2”yi genék zereyé genomé merdiman de ca kerdo ke mabéné genomé

merdim 0 primatan de ciyayiyéka pile virazeno (Karaman, hb, r. 30).

Folklor Gt Ziman Cild: 1 Hejmar: 2 Cirlya Pésin 2020 ISSN: 2667-6435



Destpékék Derheqé Koké Ziwani De

Peyniye

Merdim1 bi heme wesfané xo wasto cuya xo ré format€k virazo. Gorey¢€ ¢cermé
x0 kinci, goreyé pizey€ xo werdi (i goreyé eqlé xo medeniyet. Ninan het de tayé
rewsan zi 0 mecbur verdayo ke xo ré goreyé gandar G béganan tayé taybetmendiyané
neweyan peyda bikero yan eke esté inan aver bero. Ziwan zi taybetmendiyéka
winasi ya. O hem mabéné azan de hem zi merdimané eyni wexti de tékiliyéka fikri Gt
hisi virazeno. Ma na meqale de bala xo daye 1diayané serekeyan yé ke derheqé koké
ziwani de heta ewro vajiyayé€. Bipéroyi né idia yan izahati sené biné di binbesan
de réz bibé. Ninan ra yew idiayé dini y¢ ke kewené zereyé sinorané baweri 0i heté
bawermendan ra bésik 0 sibhe gebil bené. Eke ma béré idiayané zanisti ser, né
izahati z1 tewir bi tewir €. Veré ke ma bala xo nédaya né izahatan gani ma bizané ke
né goreyé ¢cimeyan yan zi 1zahatané diniyan heté di metodané bingeyénan ra clya
hesiblyené. Ninan ra yewin, né izahati delilané xo zereyé xoza ra ané 0 ¢end ke
desté inan ra yeno pastiya xo sanené qayde 0l qanlinané xoza. Clyaylya diyine zi a
ya ke né 1diayi dogmatik niy€ yani rexne qebil kené.

Bi péroy1 hiré€ idiay€ zanisti esté. Yewine, a teori ya ke ¢imey€ ziwani, tekamulé
gandaran de gérena { bala xo daya mendeyané gandaran, yani fosil G téwgérayisané
gandaran. Neticeya né cigérayisan de her¢iqas se ra se 1zahaté destpéké qiseykerdisi
¢in bo zi ma bi né melumatané antropolojik, biyolojik, paleontolojik, etholojik G
noroloji fehm kené ke nézdiyé 35. 000 serr a ke vengé merdiman dinya de zimeno.
Béjé merdiman ra hergiqas tayé delili estbé zi kesé ke manaya ewroyéne de qisey

kerdéne Homo sapiens sapiens bi, yani b&jé ma yé merdimé ewroyéni.

Eke ma derheqgé icadé ziwani de bala xo bidé tayé hipotez G teoriyané binan zi
-ke ma sené ninan biker€ besé diyin yé€ idiay€ zanisti- ma do biviné ke né zi mabéné
x0 de hiré heb € ke hina vésér bala xo daya téwgérayisané merdiman. Seke nameyé
ninan ra zi do fehm bibo bingeyé né ¢imeyan de di faktoré bingeyéni esté. Ninan ra
yew, té€killya merdiman 0 xoza esta @i o bin tékiliya mabéné merdiman a. Bi kilmi
né hipotezi bingey€ xo ninan ra géné: teqlidkerdisé xoza, hemberé xoza G tékiliyané
merdimiye de hipotez€ hewcedari (i sey izahato peyén teoriya hacetvirastisi.

AL AR

Beno ke hipotezo tewr balkés (i idiaya zanisti ya hir€yine ¢imeyé genetiki yo, ke na
mesela ser o sorisek virasto. Cunke serra 1886an de Cemiyeta Ziwannasi ya Parisi (The
Linguistics Society of Paris) seni nagar manena gexedeyé€ xebatané ¢imeyé€ ziwani ana
0 ziwanzani ver bi metodané spakulatifan xelesiyena G bena beséké zanisti, eyni sekil

zana U cig€rayoxan kok 0l destpéké ziwani ra vésér bala xo daye fonsiyonané ziwani ser.

Helbet né idiayé ke ma cor ra réz kerdi heme idiayé pugi niyé€ la ¢i heyf ke
se ra se cewabé persé ma zi nédané. Yani né idia {i izahatl ma ré cewabéké péroyi
ra vésér sinorané heqiqeti xéz kené, ma ré fikran peyda kené. Rastiyék esta ke
merdimi bi organané xo fikrané xo ané ziwan G bi ey medeniyeté xo awan kerdo.
Melekeyé ziwani neqsé genomé merdiman biyo 0 ¢i pé veng ¢i z1 sey ziwané

isaretan 0l nustisi béveng, cayé xo cuya merdiman de virasto.

